
Նախագիծ
--------------------

Արձանագրային
«Գյումրի  քաղաքի վերա​կանգն​ման մասին» Հայաս​​տանի Հան​րա​պետության օրենքում փոփոխություններ և լրացում​ներ կա​տա​րելու մասին»  Հա​յաս​տանի  Հանրա​պե​տու​թյան   օրենք​ի նա​խա​​գծի վե​​րա​բերյալ Հա​յաս​​​տա​նիՀան​րա​պե​տու​թյան կա​ռա​վա​րու​թյան եզրա​​կա​​ցու​թյան նա​խա​գծի մասին

-----------------------------------------------------------------------------------------

Հավանություն տալ «Գյումրի քաղաքի վերա​կանգն​ման մասին» Հայաս​​տանի Հան​րապետության օրենքում փոփոխություններ և լրացում​ներ կատարելու մասին» Հայաս​տա​նի Հան​րա​պե​տու​թյան օրենքի նախագծի վերաբերյալ Հա​յաս​տանի Հան​րա​պե​տու​թյան կա​ռա​վա​​​րու​թյան եզրակացության նախագծին և այն սահմանված կար​​գով ներ​կա​յաց​նել Հայաս​տանի Հան​​րապետության Ազգային ժողով:

Վ. Գաբրիելյան
Ամալյա Ենգոյան ___________________ ,,         ,, հուլիսի 2012 թ.

Լիանա Հունանյան _________________ ,,         ,, հուլիսի 2012 թ.

Կարեն Մարգարյան _________________ ,,         ,, հուլիսի 2012 թ.

Արթուր Սարգսյան __________________ ,,         ,, հուլիսի 2012 թ.

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ԱԶԳԱՅԻՆ   ԺՈՂՈՎԻ   ՆԱԽԱԳԱՀ
  պարոն  ՀՈՎԻԿ ԱԲՐԱՀԱՄՅԱՆԻՆ

Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզ​րա​​​կա​ցու​թյու​նը Հայաստանի Հանրապետության Ազգային ժողովի պատգամավոր Սամ​վել Բալա​սան​յա​նի` օրենս​դրական նախա​ձեռ​նու​թյան կարգով ներկա​յաց​րած «Գյումրի քաղաքի վերա​կանգն​ման մա​սին» Հայաս​​տանի Հան​րապետության օրենքում փոփոխություններ և լրացում​ներ կատարելու մասին»  Հայաստանի Հանրապետության օրենքի նա​​խագծի վերաբերյալ:

1. 1-ին հոդվածով առաջարկվում է սահմանել, որ Գյումրի քաղաքի վերա​կանգ​նման նպատակով պետությունն ապահովում է ոչ միայն հարկային, այլ նաև մաքսային բարե​նպաստ քաղաքականության իրականացում: Սակայն նախագծով որևէ անդրադարձ չի կատարվում մաքսային բարենպաստ քաղաքականության հիմքում դրվող կոնկրետ լուծում​ներին ու գործիքակազմին: Հետևաբար, հոդվածով նախատեսված լրացումը կրում է դեկրատիվ բնույթ:
2. 2-րդ հոդվածով առաջարկվում է սահմանել, որ Գյումրի քաղաքում գրանց​ված և արտադրական շինարարություն իրա​կա​նաց​նող իրավաբանական անձանց տրա​մա​դր​վում են արտոնյալ վարկեր: Այդ կապակցու​թյամբ անհրա​ժեշտ է հստա​կեցնել այդ վարկային մի​ջոցների տրա​մա​դր​ման աղբ​յուրը, քանի որ նախագծից պարզ չէ, թե արդյոք նշյալ վար​կային միջոցները տրա​մա​դրվելու են պետական բյուջեից, թե պետա​կան աջակ​ցությունը նա​խատեսվում է իրականացնել առևտ​​րային բանկերի միջոց​նե​րից տրամադրվող վար​կե​րի տոկոսադրույքների ֆինան​սա​վոր​​ման միջոցով: 
Բոլոր դեպ​քե​րում անհրաժեշտ է հաշվի առնել հետևյալ նկա​տա​ռումները.

1) Հայաստանի Հանրապետության օրենսդրությամբ «արտոնյալ վարկ» հաս​կա​ցություն նախատեսված չէ,

2) աղետի գոտում կան այլ քաղաքներ և նրանց ու Գյումրի քաղաքի միջև առա​ջարկ​վող խորացվող տար​բերակված մոտեցումը նպա​տա​կա​​հարմար չէ,


3) արտադրական շինարարություն իրականացնող կազմակերպությունները բոլոր դեպ​​​​​​​ք​երում հանդիսանում են շահույթ հետապնդող կազմակերպություններ, և միայն Գյումրի քաղաքում գրանցված կազմակերպություններին արտոնյալ վարկային միջոցների տրամադրման պարագայում արտադրական շինարա​րու​թյան ոլորտում գործող կազմա​կեր​պու​թյուն​ների հա​մար կստեղծվեն ոչ հավա​սար մրցակ​ցա​յին պայմաններ,


4) մասնավոր առևտրային բանկերի կողմից այս կամ այն կազմա​կերպությանը վարկ տրա​մադրելու կամ չտրամադրելու հարցը ձեռնարկա​տիրական գործունեության (շա​հույթ ստա​նալու նպատակով ինքնուրույն, իր ռիս​կով գույքը (դրամը) օգտագործելու) հարց է, և օրեն​քով չի կարող սահմանափակվել ձեռ​նար​կա​​​տիրական գործու​նե​ություն վարելու հար​ցում իրավաբանական անձի ինքնու​րույնու​​թյունը՝ որպես իրա​վա​բա​նա​կան անձի սահ​մա​նա​դրական իրավունք:
3. 3-րդ հոդվածով առաջարկվում է «Գյումրի քաղաքի վերականգնման մասին» Հայաստանի Հանրապետության օրենքի 6-րդ հոդվածը լրացնել նոր 2.1-րդ մասով, որի համաձայն, հաշվետու ժամանա​կահատ​վա​ծ​ում ոչ պակաս քան 30 տոկոս հաշ​մանդամ աշխա​​տողներ ունեցող կազմակերպությունների համար ավելացված արժեքի հարկը հաշ​վարկ​​վում է 50 տոկոսով: Առաջարկությունն անընդունելի է հետևյալ նկատառումներով.
1) Նախագծով առաջարկվող արտոնության կիրառությունը խնդրահարույց և  դժվար իրագործելի է՝ հաշվի առնելով այն հանգամանքը, որ կազմակերպության աշ​խա​տող​ների ընդ​հա​նուր կառուցվածքում հաշմանդամ աշխատողների տեսակարար կշիռը տար​բեր հաշվետու ժամա​նակաշրջաններում կարող է տարբեր լինել, ինչը նշանակում է, որ կազմակեր​պու​թյունը մեկ հաշվետու ժամա​նա​կա​​շրջանում կարող է օգտվել արտոնու​թյու​նից, հաջորդ հաշ​վետու ժամանակաշրջանում դադարել օգտվել արտոնությունից, այնու​հետև կրկին սկսել օգտ​վել արտոնությունից և այսպես շարունակ: Եթե այս ամենին գումարվի նաև այն, որ օրինակ արտոնությունից օգտվելու հաշվետու ժամա​նա​կա​շրջանում ար​տա​դր​ված արտադրանքը կարող է օտարվել արտոնությունից չօգտվելու հաշ​վետու ժա​մա​նա​կա​շրջա​նում (կամ հակառակը), ստացվում է, որ նմանատիպ կազ​մա​կեր​պու​թյունների պա​րա​գա​յում արդյունավետ հարկային վարչարարության իրականացումը գրեթե ան​լու​ծե​լի խնդիր կլինի, իսկ արտոնությունների կիրառության նմանատիպ հա​մա​կար​գի ներդրումը անխու​սա​փելիորեն կհանգեցնի հարկումից խուսափելու անկառա​վա​րելի ռիս​կե​րի առաջացման,
2) Ավելացված արժեքի հարկի կիրառության միջազգային փորձը վկայում է, որ ավե​լաց​ված արժեքի հարկի մեկից ավելի դրույքաչափերի (բացառությամբ 0 տոկոսից) կի​րա​​ռու​թյունը գրեթե անհաղթա​հա​րե​լի հիմնախնդիրներ է առաջացնում, ինչը հաշվի առ​նե​լով՝ միջազ​գային փորձագետների կողմից խորհուրդ է տրվում ձեռնապահ մնալ ավելաց​ված արժեքի հարկի երկու և ավելի դրույքաչափերի կիրա​ռումից,
3) Ավելացված արժեքի հարկը գործարքի նկատմամբ կիրառվող հարկ  է: Հաշվի առ​նե​լով նշյալ հանգամանքը, ինչպես նաև այն, որ ապրանքների ազատ տեղաշարժի պայ​​ման​ներում Գյումրիում արտա​դր​ված ապրանքը կարող է սպառվել Երևանում կամ հան​րա​​պե​տության մեկ այլ քաղաքում` ստաց​վում է, որ առաջարկվող արտոնության կիրա​ռու​թյունը գործունեության անհավասար ու ոչ մրցակցային պայմաններ կստեղծի միևնույն գոր​ծարքն իրականացնող (միևնույն ապրանքն արտադրող կամ միևնույն ծառայությունը մա​տուցող) տնտե​սվարող սուբյեկտների համար` Գյումրի քաղաքում գրանցված և հաշ​վե​տու ժամա​նա​​կահատ​վա​ծ​ում ոչ պակաս քան 30 տոկոս հաշ​մանդամ աշխա​​տողներ ունե​ցող կազմա​կեր​պություններին տալով մրցակցային առավելություններ այլ կազմակեր​պու​​թյուն​ների հետ մրցա​պայքարում,
4) Ինչպես ամբողջ աշխարհում, այն​պես էլ Հայաստանի Հանրապետությունում ավե​​​լաց​ված արժեքի հարկի գծով արտո​նու​թյուն​ները կիրառվում են հիմնականում սոցիա​լա​​​կան, առողջապահական կամ կրթական նշա​նակություն ունեցող ապրանքների օտար​ման ու ծառա​յությունների մատուցման գոր​ծարք​ների նկատմամբ` դրանով իսկ նշյալ ապ​րանք​ներն ու ծառայությունները ավելի մատ​չելի դարձնելով հասարակության համար: Մինչ​​դեռ նախա​գծով առաջարկվող արտոնության կիրառության տեսանկյունից կարևոր​վում է ապրանքի կամ ծառայության նշանակության հետ բոլորովին կապ չունեցող չա​փա​նիշ,
5) Առաջարկվող լրացման ընդունման դեպքում «հարկային բեռի» 50 տոկոսի վճար​ման պարտավորությունը կփոխանցվի իրացման շղթայի հաջորդ օղակում գործող այլ տնտեսավարող սուբյեկտների վրա: Այս դիտողությունը վերաբերում է նաև նախագծի 4-րդ հոդվածով կատարվող լրացման 8-րդ մասին,  
6) Հոդվածի խմբագրությունից ստացվում է, որ հաշվետու ժամանակա​հատ​վածում ոչ պակաս քան 30 տոկոս հաշմանդամ աշխատողներ ունեցող կազմակեր​պու​թյուն​ները պետք է կիրառեն ավելացված արժեքի հարկի 50 տոկոս դրույքաչափ, մինչդեռ նախա​գծի բովանդակությունից պարզ է, որ հոդվածի նպատակն եղել է նշյալ կազ​մա​կեր​պու​թյունների համար ավելացված արժեքի հարկի կիրառվող դրույքաչափը կիսելը:
7) Նախագծի մշակման ժամանակ, թերևս հաշվի չեն առնվել «Ավելացված արժեքի հարկի մասին» Հայաստանի Հանրապետության օրենքի այնպիսի առանձ​նա​հատ​կու​թյուններ, ինչպիսին, օրինակ, նշված օրենքի 26-րդ հոդվածի 4-րդ մասով ամրագրված մոտեցումն է: Վեր​ջինիս կիրառության պարագայում նախագծի 3-րդ հոդվածով առա​ջարկ​վող արտոնու​թյունը ինքնանպատակ կլինի՝ հաշվի առնելով այն հանգամանքը, որ ար​տո​նու​թյան կիրառությունը, ըստ էության, չի կարող կրճատել տնտեսավարող սուբյեկտների կող​մից վճարվող ավելացված արժեքի հարկի գումարները,

8) Առաջարկվող լրացումն, ըստ էության, հաշմանդամներին ուղղակի աջակ​ցու​թյան, սոցիալական պաշտպանվածության ուղղակի բարձրացման փոխարեն նախա​տե​սում է «աջակցության» միջնորդավորված տարբերակ: Արդյունքում այդ աջակցությունը կա​րող է նշանակել միայն կազմակերպություններին աջակցություն և որևէ կերպ չանդ​րա​դառնալ հաշմանդամների սոցիալական պաշտպանվածության մակարդակի վրա,
9) Հոդվածը խնդրահարույց է դրանում կիրառվող հասկացությունների առումով՝ հաշ​​վի առնելով այն հանգամանքը, որ աշխատողների թվաքանակի հաշվարկման ժամա​նակ ընդունված է կիրա​ռել այնպիսի ցուցանիշներ, ինչպիսիք են աշխատողների ցու​ցա​կա​յին թվաքանակը, աշխա​տողների միջին ցուցակային թվաքանակը, աշխատանքի ներկայացած աշխատող​ների թվաքանակը, առանց որոնց աշխատողների թվաքանակի կամ կառուցվածքի վերաբերյալ ճշգրիտ հաշվառում վարելը հնարավոր չէ:

Միաժամանակ, հայտնում ենք, որ հաշմանդամներին աշխատանքի ընդունումը խրա​խու​սելու նկատառումներով գործող օրենսդրությամբ արդեն իսկ արտոնու​թյուն​ներ են նախա​տեսվել այն գործատուների համար, որոնք ունեն հաշմանդամ վարձու աշխա​տողներ: Մաս​նավորապես՝
1) Շահութահարկի մասին Հայաստանի Հանրապետության օրենքի 38-րդ հոդ​վա​​ծի համաձայն, հարկատուի հարկվող շահույթը որոշելիս համախառն եկամուտը նվա​զեց​​վում է հարկատուի մոտ վարձու աշխատող յուրաքանչյուր հաշմանդամի համար հաշ​վարկ​​ված աշխատավարձի և դրան հավասարեցված այլ վճարումների 150 տոկոսի չափով,

2) Բնակչության զբաղվածության և գործազրկության դեպքում սոցիալական պաշտ​​պա​նության մասին Հայաստանի Հանրապետության օրենքի շրջանակներում աշ​խա​տաշու​կա​յում անմրցունակ անձանց, այդ թվում՝ հաշմանդամներին աշխատանքի ընդու​նելու դեպ​քե​րում պետությունը գործատուին փոխհատուցում է տվյալ աշխատողին վճարվող աշխա​տա​վարձի որոշ մասը:

4. 4-րդ հոդվածն անընդունելի է հետևյալ նկատառումներով.

1) 1-ին մասով նախատեսվում է «Գյումրի քաղաքի վերա​կանգն​ման մասին» Հայաս​տա​նի Հանրապետության օրենքի 8-րդ հոդվածում ամրագրել, որ Պետական բյուջեի մա​սին Հայաստանի Հանրապետության օրենքով փոքր և միջին ձեռ​նար​կատիրության զար​գաց​ման համար հատկացվող ամենամյա գումարի առնվազն 30 տոկոսը պետք է ուղղվի Գյում​րի քաղաքում համապատասխան ծրագրերի իրականացմանը: Այդ կապակցությամբ հայտնում ենք, որ՝
ա. փոքր և միջին ձեռնարկատիրության սուբյեկտներին պետական աջակցության տարե​​կան ծրագրի շրջանակներում տրամադրվող աջակցությունն իրականացվում է տվյալ տարա​ծաշրջանից առկա հայտերի հիման վրա, և նախագծով առաջարկվող սահմանա​փակ​​ման կիրառությունը կհանգեցնի վերոնշյալ ծրագրի իրագործման արդյունավե​տու​թյան նվա​​զեցմանը,
բ. Հայաստանի Հանրապետության քաղաքային համայնքների աղքատության սանդ​​​ղա​կում առկա են առավել աղքատ քաղաքային համայնքներ, և նախատեսվող առանց այն էլ սուղ միջոցներից 30 տոկոսը մեկ համայնքին ուղղելու պարագայում կնվազի այլ համայնք​նե​րում ծրագրերի իրականացման հնարավորությունը, որի հետևանքով աղ​քա​​տության մակար​դակը էլ ավելի կխորանա,

գ. 2012 թվականի հունիսի 21-ին Հայաստանի Հանրապետության Ազգային ժողովի հավանությանն արժանացած Հայաստանի Հանրապետության կառավարության ծրագրով հանրապետության բոլոր մարզերի համար նախատեսում է ապա​​հո​վել հավա​սար տնտեսական աճ, իսկ տնտեսավարող սուբյեկտների համար՝ տնտե​սական գոր​ծու​նեու​թյան հավասար պայմաններ.

2) 2-րդ մասով նախատեսվում է «Գյումրի քաղաքի վերա​կանգ​նման մասին» Հա​յաս​տա​նի Հանրապետության օրենքի 8-րդ հոդվածում ամրագրել, որ Պետական բյուջեի մա​սին Հայաստանի Հանրապետության օրենքով տրանսպորտային, ճանա​պարհային տնտե​սությանը և կապին հատկացվող գումարի առնվազն 1 տոկոսը պետք է ուղղվի Շիրակ օդանավակայանի կատարելագործմանն ու պահպանմանը: Այդ կապակ​ցու​թյամբ հայտնում ենք, որ Հայաստանի Հանրապետության կառավարության 2007 թվա​կանի օգոստոսի 2-ի թիվ 965-Ն որոշմամբ Գյումրու Շիրակ օդա​նա​վակայանը հանձնվել է Արմենիա միջազգային օդանավակայաններ փակ բաժնե​տի​րական ընկերու​թյանը, կոն​ցե​սիոն կառավարման, և Գյումրու Շիրակ օդանավակայանի շահագործման, պահպան​ման ու կատարելագործման հետ կապված ներ​դրում​ները իրա​կա​նաց​նում է կոնցեսիոները (մաս​նավորապես, արդեն իսկ իրականացվել է թռիչքուղու վերանորոգում).

3) 3-րդ մասով նախատեսվում է «Գյումրի քաղաքի վերա​կանգնման մասին» Հա​յաս​տանի Հանրապետության օրենքի 8-րդ հոդվածում ամրագրել, որ Գյումրի քաղաքի վար​​չական տարածքում Պետական բյուջեի մասին Հայաստանի Հան​րա​պետության օրեն​​քով հատկացված միջոցներով շինարարական աշխատանքների իրա​կա​նացման հա​մար անցկացվող մրցույթներում, որպես մրցույթին մասնակցության պար​տա​դիր պայ​ման, դիտարկվում է տվյալ աշխատանքների իրականացման համար առնվազն 50 տոկոս Գյումրի քաղաքում հաշվառված քաղաքացիների ներգրավումը: Այդ կապակ​ցու​թյամբ հայտնում ենք, որ նման կարգավորումը.

ա. խտրական մոտեցում է սահմանում աշխա​տանքի հավասար իրավունք ունեցող քա​ղաքացիների միջև և նախատեսում է աշխատանքի ընտ​րության ազատության իրա​վուն​քի սահմանափակում: Մասնավորապես, նախագծի նշված դրույթի ընդունման և կի​րառ​ման արդյունքում կստացվի, որ Գյումրի քաղաքում գրանց​ված և արտադրական շի​նա​րա​րություն իրականացնող կազմակերպությունը Գյումրի քաղաքի հաշվառում չունեցող և տվյալ կազմակերպությունում արդեն իսկ աշխատող քաղա​քա​ցի​նե​րին պետք է ազատի աշ​խատանքից և տվյալ աշխատանքներում ներգրավի Գյումրի քաղա​քում հաշ​վառված քա​ղաքացիներին: Հայաստանի Հանրապետության Սահմանադ​րու​թյամբ մարդու և քաղաքացու հավասարության սկզբունքն ամրա​գր​վել է որ​պես գերակա սկզբունք։ Այսպես, խտրականության բացառման հետ կապված հարա​բե​րու​թյունները կար​գավորվում են Հայաստանի Հանրապետության Սահմանադրու​թյան  14.1-ին հոդ​վա​ծով, որով հստակ ամրագրվել է. «Բոլոր մարդիկ հավաuար են oրենքի առջև։ Խտրակա​նու​թյունը, կախված uեռից, ռաuայից, մաշկի գույնից, էթնիկական կամ uոցիալական ծա​գու​մից, գենետիկական հատկանիշներից, լեզվից, կրոնից, աշխար​հա​յաց​քից, քաղա​քա​կան կամ այլ հայացքներից, ազգային փոքրամաuնությանը պատկանելու​թյու​նից, գույ​քա​յին վիճակից, ծնունդից, հաշմանդամությունից, տարիքից կամ անձնական կամ uոցիա​լա​կան բնույթի այլ հանգամանքներից, արգելվում է։»։ Իսկ Հայաստանի Հան​րա​պե​տության Սահ​մանադրության 32-րդ հոդվածն ամրագրում է յուրաքանչյուրի՝ աշխա​տանքի ընտ​րու​թյան ազատության իրավունքը: Այսինքն, Հայաստանի Հան​րա​պե​տության Սահ​մանադրությունն ապահովում է մարդու և քաղաքացու հավասարության սկզբունքի իրա​կանացումն առանց խտրականության` բոլորի համար նախատեսելով հավա​սար իրա​վունք​ներ և դրանց իրականացման երաշխիքներ՝ հասարակական կյանքի բոլոր բնա​գավառ​ներում,
բ. խտրականություն է սահ​մա​​նում նաև շինարարություն իրականացնող կազ​մա​կեր​պությունների համար՝ նախա​տե​սե​լով անհավասար մրցակցային պայմաններ, ինչը չի հա​մապատասխանում Հայաստանի Հան​րա​​պե​տության Սահմանադրության 8-րդ հոդ​վա​ծի պահանջներին, որի համաձայն, Հայաuտանի Հանրա​պե​​տու​​թյունում երաշխավորվում են տնտե​uա​կան գործունեության ազատությունն ու ազատ տնտե​​uական մրցակցությունը: Մինչդեռ, նա​խագծով շինարարական աշխատանքների իրա​կա​նացման համար անցկացվող մրցույ​թի առնչությամբ նման պարտադիր պայմանի սահ​ման​ման արդյունքում շատ կազ​մա​կեր​պու​թյուններ չեն կարող մասնակցել նշված մրցույթ​նե​րին,
գ. չի համապատասխանում նաև «Գնում​​ների մասին» Հայաստանի Հանրա​պե​տու​թյան օրենքի 3-րդ հոդվածով ամրագրված գնման գործ​ընթացը միասնական կանոններով, մրցակցային և ոչ խտրական հիմունքներով կազ​​մա​կերպելու, պայմանագրի կնքման նպա​տա​կով մասնակիցների շրջանակն ընդլայ​նելու և նրանց միջև մրցակցության խրա​խուս​ման սկզբունքներին.

4) 4-րդ մասով նախատեսվում է «Գյումրի քաղաքի վերա​կանգն​ման մասին» Հա​յաս​տանի Հանրապետության օրենքի 8-րդ հոդվածում ամրագրել, որ Գյումրի քաղաքում առնվազն 100 միլիոն դրամ ուղղակի ներդրում կատարող կազմա​կեր​պու​թյունները 3 տա​րի ժամկետով ազատվում են շահութահարկի վճարումից, իսկ առնվազն 200 միլիոն և ավե​լի դրամ ուղղակի ներդրում կատարող կազմակերպությունները 3 տարի ժամ​​կետով ազատ​վում են ավելացված արժեքի հարկից ու շահութահարկից: Այդ կապակ​ցու​​թյամբ հայտ​նում ենք, որ. 
ա. հարկային արտոնությունների տրամադրումը կանոնադրական կապի​տալում կա​տարվող ներդրումների մեծությամբ պայմանավորելը հաճախ ակն​կալ​վող արդ​յուն​քը չի ապահովում, և փոխարենը տարբերակված մոտեցումների կիրառությունը ստեղծում է հարկումից խուսափելու հնարավորություններ` անհարկի բարդացնելով հար​կա​​յին վար​չա​րարության իրականացումը:
Հատկանշական է նաև այն, որ Շահութահարկի մասին Հայաստանի Հանրապե​տու​​թյան օրենքի 39-րդ հոդվածի կիրառության ժամանակ (գործել է 1999 թվականից մինչև 2009 թվականը, որով շահութահարկի գումարը 50 կամ 100 տոկոսով նվազեցնելու հնա​​րա​վո​րություն է նախատեսվել այն կազմակերպությունների համար, որոնց կա​նո​նա​դրա​կան կապի​տալում օտարերկրյա ներդրումների մեծությունը կգերազանցեր 500 միլիոն դրամը) Գյումրի քաղաքում գրանցված կազմակերպություններում որևէ էական ներդրում չի կատար​վել, ինչը որոշակիորեն կարող էր երաշխավորել նախագծով առաջարկվող արտոնության կիրա​ռությունից ակնկալվող արդյունքների ստացումը:

Բացի այդ, շահութահարկի գծով արտոնությունների կիրառության նախկին տարի​ների փորձով ապացուցվել է, որ ակնկալվող արդյունքը չապահովվեց նույն​իսկ այնպիսի արտո​նության կիրառմամբ, որը ենթադրում էր նոր ստեղծվող կազմակերպություններին գոր​ծունեության առաջին 2 տարիների մասով շահութահարկի վճարումից ամբողջությամբ ազա​տում:

Ինչ վերաբերում է ավելացված արժեքի հարկի գծով առաջարկվող արտոնության տրա​​մադրմանը, ապա այն գործունեության խիստ անհավասար պայմաններ կստեղծվի հենց Գյումրի քաղաքում միևնույն ապրանքն արտադրող կամ ծառայությունը մատուցող տնտե​​սա​վարող սուբյեկտների միջև: Մասնավորապես, արտոնության կիրառության պա​րա​​գա​յում կստացվի, որ համեմատաբար խոշոր կազմակերպությունները, որոնք ապա​հո​վել են նախա​գծով ներկայացված ներդրումների նվազագույն շեմը և ըստ այդմ` սկսել են օգտվել ավե​լացված արժեքի հարկի գծով արտոնությունից, հնարավորություն կստանան իրենց ապրանք​ները վաճառել կամ ծառայությունները մատուցել ավելի ցածր գներով, քան նույն Գյումրի քաղաքում գործող փոքր տնտեսավարող սուբյեկտները` դրանով իսկ հիմ​նովին խաթա​րելով վերջիններիս հետագա գործունեությունը,
բ. նախատեսված ժամ​կետ​ները հստակեցման կարիք ունեն` հաշվի առնելով այն հան​գամանքը, որ «Գյումրի քաղաքի վերա​կանգն​ման մասին» Հայաստանի Հանրա​պե​տու​թյան օրենքի 9-րդ հոդվածով օրենքի գործո​ղու​թյան ժամկետը սահմանված է մինչև 2014 թվականի դեկտեմբերի 31-ը, ինչը նշանակում է, որ այդ ժամկետից հետո նշյալ օրենքը` փո​փոխություններով և լրացումներով հանդերձ, այլևս իրավաբանական ուժ չի ունենա (նա​խագծի 4-րդ հոդվածի 4-րդ մասով սահմանված ժամ​կետներն ընդգրկում են ավելի եր​կար ժամանակահատված, քան մնացել է մինչև օրենքի գործողության ավարտը):

5. Արտոնությունների տրամադրմանը վերաբերող դրույթները կարող են գործել տվյալ ոլորտը կարգավորող Հայաստանի Հանրապետության օրենքներում դրանք ներ​ա​ռե​լու դեպքում, ուստի նախագծի ընդունման պարագայում անհրաժեշտություն կառաջանա հա​մապատասխան փոփո​խու​թյուններ և լրացումներ նախատեսել նաև այլ օրենքներում, մասնավորապես՝ «Շահու​թահարկի մասին» և «Ավելացված արժեքի հարկի մասին» Հայաստանի Հանրապե​տու​թյան օրենքներում:
6. Նախագծի ընդունման հիմնավորման համա​ձայն, նախագիծը միտված է Գյումրի քա​ղաքում կատարվող ներդրումների խրա​խուս​մանը: Այդ կապակցու​թյամբ, հայտնում ենք, որ Հայաստանի Հան​րա​պետության գործող օրենս​​դրու​թյամբ արդեն իսկ սահմանված են մի շարք արտոնություններ, որոնք ուղղված են ներ​​դրում​ների խրախուսմանը ոչ միայն Գյում​րի քաղաքում, այլ նաև Հայաստանի Հանրա​պե​​տու​​թյան ամբողջ տարածքում: Խոս​քը, մասնավորապես, վերաբերում է Հայաստանի Հան​​​րա​պետության մաքսային օրենս​գրքով, «Ավելացված արժեքի հարկի մասին» և «Կազ​մա​​կեր​պությունների և անհատ ձեռ​նար​կատերերի կողմից ներմուծվող, մաքստուրքի 0 տոկոս դրույ​քաչափ ունեցող և ակ​ցի​զա​յին հարկով հարկման ոչ ենթակա այն ապրանքների ցանկը հաս​տատելու մասին, որոն​ցից ավելացված արժեքի հարկը մաքսային մարմինների կող​մից չի հաշվարկվում և չի գանձ​վում» Հայաստանի Հանրապետության օրենքներով սահ​ման​ված արտո​նություն​նե​րին: 

7. Նախագծում առկա են օրենս​​դրա​կան տեխնիկայի կանոնների խախտումներ:

Ելնելով շարադրվածից, Հայաստանի Հան​րապետության կառավարությունը դեմ է ներկայացված օրենքի նախագծի ընդունմանը:

Հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության ֆինանսների նախարարի տեղակալ Սուրեն Կարայանը:
Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազդե​ցու​թյան գնահատականը:

            Հարգանքով`

                                                                                         ՏԻԳՐԱՆ  ՍԱՐԳՍՅԱՆ

պրն. ԴԱՎԻԹ ՍԱՐԳՍՅԱՆԻՆ

​​​

Հարգելի պարոն Սարգսյան

Ի կատարումն Հայաստանի Հանրապետության վարչապետի ս.թ. հունիսի 28-ի թիվ 02/10.1/9123-12 հանձնա​րարականի 1-ին կետի, Հայաստանի Հան​րա​պետության ֆինանս​ների նախարարությունը Հայաստանի Հանրապետության տարածքային կառավարման նախա​​​​րարության, Հայաստանի Հանրապետության արդարադատության նախարա​րու​թյան, Հայաստանի Հանրապետության էկոնոմիկայի նախարարության, Հայաս​տանի Հան​րա​​​​պետության աշխատանքի և սոցիալական հարցերի նախարարության, Հայաս​տանի Հան​րապետության կառավարությանն առընթեր պետական եկամուտների կոմի​տեի և Հայա​ս​տանի Հանրապետության կառավարությանն առընթեր քաղաքացիական ավիա​ցիայի գլխավոր վարչության հետ համատեղ քննարկել է Հայաս​տանի Հան​րա​պե​տու​թյան Ազգային Ժողովի պատգամավոր Սամվել Բալասանյանի կողմից օրենսդրա​կան նախա​​​​ձեռ​նու​թյան կար​գով ներկայացված` «Գյումրի քաղաքի վերա​կանգն​ման մասին» Հայաս​​տանի Հան​րապետության օրենքում փոփոխություններ և լրացում​ներ կատարելու մասին» Հայաս​տանի Հանրապետության օրենքի նախա​գիծը, ինչի կապակցու​թյամբ հայտ​նում ենք հետև​յալը:

«Գյումրի քաղաքի վերականգնման մասին» Հայաստանի Հանրապետության օրենքը ընդուն​​վել է 2002 թվականի ապրիլի 16-ին, և սկզբնապես նախատեսված էր, որ նշյալ օրենքը գոր​ծելու է մինչև 2007 թվականի հունվարի 1-ը: Այնուհետև, նշյալ օրենքի գոր​ծո​ղու​թյան ժամ​կետը երկարացվեց մինչև 2014 թվականի վերջը: Այդ կապակցությամբ, գտնում ենք, որ նախ անհրաժեշտ է գնահատել օրենքի գործողության արդյունավետությունը վերո​նշ​յալ ժամա​նակահատվածում և նոր միայն պարզել, թե ինչով է պայմանավորված նախա​գծով առա​ջարկվող նոր դրույթների կիրառության անհրաժեշտությունը, և ինչպիսին կլինի նախա​գծի ընդունման հնա​րավոր ազդեցությունը Գյումրի քաղաքի զարգացման գործըն​թացի վրա:

Բացի այդ, նախագծի ընդունման հիմնավորումը չի համապատասխանում ինչպես նախա​գծին, այնպես էլ դրան ներկայացվող պահանջներին: Այսպես, նախա​գծով ներկա​յաց​ված փոփոխություններն ու լրացումները չեն կարող հիմնավորված համար​վել, քանի որ նախագծի ընդունման հիմնավորման մեջ լիարժեք չի տրվում նախա​գծի ընդունման անհրա​ժեշ​տությունը և նպատակը, տվյալ ոլորտում ընթացիկ իրա​վի​ճակի նկարագրությունը, խնդիր​ների բացահայտումն ու բնութագրումը` հիմնված ակնհայտ փաս​տերի վրա: Այդ իսկ առու​մով նախագծի հետ անհրաժեշտ է ներկայացնել հիմնա​վո​րում, որը կներառի տեղե​կատ​վություն նախագծի ընդունման անհրաժեշտության, կարգավոր​ման նպատակի և բնույթի, նախա​գծով ընտրված լուծումներով այդ նպատակին հասնելու արդ​յունավետության, ընթա​ցիկ իրավիճակի և խնդիրների, տվյալ բնագավառում իրակա​նաց​վող քաղաքականության, ինչ​պես նաև նախագծի ընդունումից ակնկալվող արդյունքների վերա​բերյալ:
Միաժամանակ, ստորև ներկայացնում ենք կոնկրետ նկատառումներ նախագծի առան​​ձին հոդվածների վերաբերյալ:

Նախագծի 1-ին հոդվածի վերաբերյալ.

Նախագծի 1-ին հոդվածով առաջարկվում է սահմանել, որ Գյումրի քաղաքի վերա​կանգ​նման նպատակով պետությունն ապահովում է ոչ միայն հարկային, այլ նաև մաքսային բարե​նպաստ քաղաքականության իրականացում: Նախագծով, սակայն, որևէ անդրադարձ չի կատարվում մաքսային բարենպաստ քաղաքականության հիմքում դրվող կոնկրետ լուծում​ներին ու գործիքակազմին: Միաժամանակ, նախագծի ընդունման հիմնավորման համա​ձայն, նախագիծը միտված է Գյումրի քաղաքում կատարվող ներդրումների խրա​խուս​մանը: Այդ կապակցու​թյամբ, հայտնում ենք, որ Հայաստանի Հան​րա​պետության գործող օրենս​​դրու​թյամբ արդեն իսկ սահմանված են մի շարք արտոնություններ, որոնք ուղղված են ներ​​դրում​ների խրախուսմանը ոչ միայն Գյումրի քաղաքում, այլ նաև Հայաստանի Հանրա​պե​​տու​​թյան ամբողջ տարածքում: Խոսքը, մասնավորապես, վերաբերում է Հայաստանի Հան​​​րա​պետության մաքսային օրենսգրքով, «Ավելացված արժեքի հարկի մասին» և «Կազ​մա​​կեր​պությունների և անհատ ձեռնարկատերերի կողմից ներմուծվող, մաքստուրքի 0 տոկոս դրույ​քաչափ ունեցող և ակցիզային հարկով հարկման ոչ ենթակա այն ապրանքների ցանկը հաս​տատելու մասին, որոնցից ավելացված արժեքի հարկը մաքսային մարմինների կող​մից չի հաշվարկվում և չի գանձվում» Հայաստանի Հանրապետության օրենքներով սահ​ման​ված արտո​նություններին: Ինչ վերաբերում է մաքսային նոր արտոնությունների սահ​ման​ման անհրա​ժեշտությանը, ապա հայտնում ենք, որ վերջիններիս սահմանման նպատա​կա​​հար​մա​րությունը կարող է քննարկվել միայն համապատասխան հիմնավորումների և կոնկ​րետ առաջարկների ներկայացման պարագայում:

Նախագծի 2-րդ հոդվածի վերաբերյալ.
Նախագծի 2-րդ հոդվածով առաջարկվում է սահմանել, որ Գյումրի քաղաքում գրանց​ված և արտադրական շինարարություն իրա​կա​նաց​նող իրավաբանական անձանց տրա​մա​դր​վում են արտոնյալ վարկեր: Այդ կապակցու​թյամբ հայտնում ենք, որ նախ անհրա​ժեշտ է հստա​կեցնել այդ վարկային միջոցների տրա​մա​դր​ման աղբ​յուրը, քանի որ նախագծից պարզ չէ, թե արդյոք նշյալ վարկային միջոցները տրա​մա​դրվելու են պետական բյուջեից, թե պետա​կան աջակցությունը նախատեսվում է իրականացնել առևտ​​րային բանկերի միջոց​նե​րից տրամադրվող վարկերի տոկոսադրույքների ֆինան​սա​վոր​​ման միջոցով: Բոլոր դեպ​քե​րում, նախագծում անհրաժեշտ է հաշվի առնել հետևյալ նկա​տա​ռումները.

1) թեև Գյումրի քաղաքը համարվում է աղետի գոտի, այդուհանդերձ Հայաստանի Հան​​​րապետությունում կան նման կարգա​վիճակում գտնվող այլ քաղաքներ նույն​պես, և նշյալ քաղաքների միջև տար​բերակված մոտեցման ցուցա​բերումը, կարծում ենք, նպա​տա​կա​​հարմար չէ,

2) արտադրական շինարարություն իրականացնող կազմակերպությունները բոլոր դեպ​​​​​​ք​երում հանդիսանում են շահույթ հետապնդող կազմակերպություններ, և միայն Գյումրի քաղաքում գրանցված կազմակերպություններին վարկային միջոցներ ներգրավելու մասով պետական աջակցություն ցուցաբերելու պարագայում արտադրական շինարա​րու​թյան ոլորտում գործող կազմա​կեր​պու​թյուն​ների հա​մար կստեղծվեն ոչ հավա​սար մրցակ​ցա​յին պայմաններ,

3) մասնավոր առևտրային բանկերի կողմից այս կամ այն կազմա​կերպությանը վարկ տրա​մադրելու կամ չտրամադրելու հարցը ձեռնարկա​տիրական գործունեության (շահույթ ստա​նալու նպատակով ինքնուրույն, իր ռիս​կով գույքը (դրամը) օգտագործելու) հարց է, և օրեն​քով չի կարող սահմանափակվել ձեռ​նար​կա​​​տիրական գործու​նե​ություն վարելու հար​ցում իրավաբանական անձի ինքնու​րույնու​​թյունը՝ որպես իրա​վա​բա​նա​կան անձի սահ​մա​նա​դրական իրավունք:

Նախագծի 3-րդ հոդվածի վերաբերյալ.

Նախագծի 3-րդ հոդվածով առաջարկվում է «Գյումրի քաղաքի վերականգնման մասին» Հայաստանի Հանրապետության օրենքի 6-րդ հոդվածը լրացնել նոր 2.1-րդ մասով, որի համաձայն, հաշվետու ժամանա​կահատ​վա​ծ​ում ոչ պակաս քան 30 տոկոս հաշ​մանդամ աշխա​​տողներ ունեցող կազմակերպությունների համար ավելացված արժեքի հարկը հաշ​վարկ​​վում է 50 տոկոսով: Այդ կապակցությամբ հայտնում ենք հետևյալը:

10) Նախագծով առաջարկվող արտոնության կիրառությունը խիստ խնդրահարույց և  դժվար իրագործելի է՝ հաշվի առնելով այն, որ կազմակերպության աշխատողների ընդ​հա​նուր կառուցվածքում հաշմանդամ աշխատողների տեսակարար կշիռը տարբեր հաշվետու ժամա​նակաշրջաններում կարող է տարբեր լինել, ինչը նշանակում է, որ կազմակեր​պու​թյունը մեկ հաշվետու ժամա​նա​կա​​շրջանում կարող է օգտվել արտոնությունից, հաջորդ հաշ​վետու ժամանակաշրջանում դադարել օգտվել արտոնությունից, այնուհետև կրկին սկսել օգտ​վել արտոնությունից և այսպես շարունակ: Եթե այս ամենին գումարվի նաև այն հան​գա​մանքը, որ, օրինակ, արտոնությունից օգտվելու հաշվետու ժամա​նա​կաշրջանում արտադր​ված արտադրանքը կարող է օտարվել արտոնությունից չօգտվելու հաշ​վետու ժամանակա​շրջա​նում (կամ հակառակը), ստացվում է, որ նմանատիպ կազ​մա​կեր​պու​թյունների պարա​գա​յում արդյունավետ հարկային վարչարարության իրականացումը գրեթե անլուծելի խնդիր կլինի, իսկ արտոնությունների կիրառության նմանատիպ համակարգի ներդրումը անխու​սա​փելիորեն կհանգեցնի հարկումից խուսափելու անկառավարելի ռիսկերի առաջացման:

11) Ավելացված արժեքի հարկի կիրառության միջազգային փորձը վկայում է, որ ավե​լաց​ված արժեքի հարկի մեկից ավելի դրույքաչափերի (բացառությամբ 0 տոկոսից) կիրա​ռու​թյունը գրեթե անհաղթա​հա​րե​լի հիմնախնդիրներ է առաջացնում, ինչը հաշվի առնելով միջազ​գային փորձագետների կողմից խորհուրդ է տրվում ձեռնապահ մնալ ավելացված արժեքի հարկի երկու և ավելի դրույքաչափերի կիրա​ռումից:

12) Ավելացված արժեքի հարկը գործարքի նկատմամբ կիրառվող հարկ  է: Հաշվի առնե​լով նշյալ հանգամանքը, ինչպես նաև այն, որ ապրանքների ազատ տեղաշարժի պայ​ման​ներում Գյումրիում արտա​դր​ված ապրանքը կարող է սպառվել Երեանում կամ հան​րա​պե​տության մեկ այլ քաղաքում` ստաց​վում է, որ առաջարկվող արտոնության կիրառությունը գործունեության անհավասար ու ոչ մրցակցային պայմաններ կստեղծի միևնույն գործարքն իրականացնող (միևնույն ապրանքն արտադրող կամ միևնույն ծառայությունը մատուցող) տնտե​սավարող սուբյեկտների համար` Գյումրի քաղաքում գրանցված և հաշվետու ժամա​նա​​կահատ​վա​ծ​ում ոչ պակաս քան 30 տոկոս հաշ​մանդամ աշխա​​տողներ ունեցող կազմա​կեր​պություններին տալով մրցակցային առավելություններ այլ կազմակերպու​թյուն​ների հետ մրցա​պայքարում:

13) Ինչպես ամբողջ աշխարհում, այն​պես էլ Հայաստանի Հանրապետությունում ավե​լաց​ված արժեքի հարկի գծով արտո​նու​թյուն​ները կիրառվում են հիմնականում սոցիա​լա​կան, առողջապահական կամ կրթական նշա​նակություն ունեցող ապրանքների օտարման ու ծառա​յությունների մատուցման գոր​ծարք​ների նկատմամբ` դրանով իսկ նշյալ ապրանքներն ու ծառայությունները ավելի մատ​չելի դարձնելով հասարակության համար: Մինչդեռ նախա​գծով առաջարկվող արտոնության կիրառության տեսանկյունից կարևորվում է ապրանքի կամ ծառայության նշանակության հետ բոլորովին կապ չունեցող չափանիշ:

Միաժամանակ, նախագծի 3-րդ հոդվածում առկա է տեխնիկական վրիպակ՝ հաշվի առնե​լով այն, որ ներկայացված խմբագրությամբ ստացվում է, որ հաշվետու ժամանակա​հատ​վածում ոչ պակաս քան 30 տոկոս հաշմանդամ աշխատողներ ունեցող կազմակեր​պու​թյուն​ները պետք է կիրառեն ավելացված արժեքի հարկի 50 տոկոս դրույքաչափ, մինչդեռ նախա​գծի բովանդակությունից պարզ է, որ հոդվածի նպատակը եղել է նշյալ կազ​մա​կեր​պու​թյունների համար ավելացված արժեքի հարկի՝ ներկայումս կիրառվող դրույքաչափը կիսով չափ կրճատելը:

Բացի այդ, նախագծի մշակման ժամանակ, թերևս հաշվի չեն առնվել «Ավելացված արժեքի հարկի մասին» Հայաստանի Հանրապետության օրենքի այնպիսի առանձ​նա​հատ​կու​թյուններ, ինչպիսին, օրինակ, 26-րդ հոդվածի 4-րդ մասով ամրագրված մոտեցումն է: Վեր​ջինիս կիրառության պարագայում նախագծի 3-րդ հոդվածով առաջարկվող արտոնու​թյունը ինքնանպատակ կլինի՝ հաշվի առնելով այն, որ արտոնության կիրառությունը, ըստ էության, չի կարող կրճատել տնտեսավարող սուբյեկտների կողմից վճարվող ավելացված արժեքի հարկի գումարները:

Հոդվածը խնդրահարույց է նաև դրանում կիրառվող հասկացությունների առումով՝ հաշվի առնելով այն, որ աշխատողների թվաքանակի հաշվարկման ժամանակ ընդունված է կիրա​ռել այնպիսի ցուցանիշներ, ինչպիսիք են աշխատողների ցուցակային թվաքանակը, աշխա​տողների միջին ցուցակային թվաքանակը, աշխատանքի ներկայացած աշխատող​ների թվաքանակը, առանց որոնց աշխատողների թվաքանակի կամ կառուցվածքի գծով ճշգրիտ հաշվառում վարելը հնարավոր չի լինի:

Միաժամանակ, հայտնում ենք, որ հաշմանդամներին աշխատանքի ընդունումը խրա​խու​սելու նկատառումներով գործող օրենսդրությամբ արդեն իսկ արտոնու​թյուն​ներ են նախա​տեսվել այն գործատուների համար, որոնք ունեն հաշմանդամ վարձու աշխա​տողներ: Մաս​նավորապես՝
3) Շահութահարկի մասին Հայաստանի Հանրապետության օրենքի 38-րդ հոդ​վածի համաձայն, հարկատուի հարկվող շահույթը որոշելիս համախառն եկամուտը նվա​զեց​վում է հարկատուի մոտ վարձու աշխատող յուրաքանչյուր հաշմանդամի համար հաշ​վարկ​ված աշխատավարձի և դրան հավասարեցված այլ վճարումների 150 տոկոսի չափով,

4) Բնակչության զբաղվածության և գործազրկության դեպքում սոցիալական պաշտ​պա​նության մասին Հայաստանի Հանրապետության օրենքի շրջանակներում աշխատաշու​կա​յում անմրցունակ անձանց, այդ թվում՝ հաշմանդամներին աշխատանքի ընդունելու դեպ​քե​րում պետությունը գործատուին փոխհատուցում է տվյալ աշխատողին վճարվող աշխա​տա​վարձի որոշ մասը:

Նախագծի 4-րդ հոդվածի վերաբերյալ.
Նախագծի 4-րդ հոդվածի 1-ին մասով նախատեսվում է «Գյումրի քաղաքի վերա​կանգն​ման մասին» Հայաստանի Հանրապետության օրենքի 8-րդ հոդվածում ամրագրել, որ Պետական բյուջեի մասին Հայաստանի Հանրապետության օրենքով փոքր և միջին ձեռ​նար​կատիրության զարգացման համար հատկացվող ամենամյա գումարի առնվազն 30 տոկոսը պետք է ուղղվի Գյումրի քաղաքում համապատասխան ծրագրերի իրականացմանը: Այդ կապակցությամբ հայտնում ենք, որ՝
1) փոքր և միջին ձեռնարկատիրության սուբյեկտներին պետական աջակցության տարե​​կան ծրագրի շրջանակներում տրամադրվող աջակցությունն իրականացվում է տվյալ տարա​ծաշրջանից առկա հայտերի հիման վրա, և նախագծով առաջարկվող սահմանա​փակ​ման կիրառությունը կհանգեցնի վերոնշյալ ծրագրի իրագործման արդյունավետության նվա​​զեցմանը,
2) Հայաստանի Հանրապետության քաղաքային համայնքների աղքատության սանդ​ղա​կում առկա են առավել աղքատ քաղաքային համայնքներ, և նախատեսվող առանց այն էլ սուղ միջոցներից 30 տոկոսը մեկ համայնքին ուղղելու պարագայում կնվազի այլ համայնք​նե​րում ծրագրերի իրականացման հնարավորությունը, որի հետևանքով աղքա​տության մակար​դակը էլ ավելի կխորանա,

3) 2012 թվականի հունիսի 18-ին Հայաստանի Հանրապետության կառավարության կող​​մից ընդունվել է «Հայաստանի Հանրապետության կառավարության ծրագրի մասին» թիվ 730-Ա որոշումը, որը հանրապետության բոլոր մարզերի համար նախատեսում է ապա​հո​վել հավա​սար տնտեսական աճ, իսկ տնտեսավարող սուբյեկտների համար՝ տնտեսական գոր​ծու​նեու​թյան հավասար պայմաններ:

Նախագծի 4-րդ հոդվածի 2-րդ մասով նախատեսվում է «Գյումրի քաղաքի վերա​կանգ​նման մասին» Հայաստանի Հանրապետության օրենքի 8-րդ հոդվածում ամրագրել, որ Պետական բյուջեի մասին Հայաստանի Հանրապետության օրենքով տրանսպորտային, ճանա​պարհային տնտեսությանը և կապին հատկացվող գումարի առնվազն 1 տոկոսը պետք է ուղղվի Շիրակ օդանավակայանի կատարելագործմանն ու պահպանմանը: Այդ կապակ​ցու​թյամբ հայտնում ենք, որ Հայաստանի Հանրապետության կառավարության 2007 թվա​կանի օգոստոսի 2-ի թիվ 965-Ն որոշմամբ Գյումրու Շիրակ օդա​նա​վակայանը հանձնվել է Արմենիա միջազգային օդանավակայաններ փակ բաժնե​տի​րական ընկերու​թյանը կոն​ցե​սիոն կառավարման, և Գյումրու Շիրակ օդանավակայանի շահագործման, պահպան​ման ու կատարելագործման հետ կապված ներ​դրում​ները իրա​կա​նաց​նում է կոնցեսիոները (մաս​նավորապես, արդեն իսկ իրականացվել է թռիչքուղու վերանորոգում):

Նախագծի 4-րդ հոդվածի 3-րդ մասով նախատեսվում է «Գյումրի քաղաքի վերա​կանգնման մասին» Հայաստանի Հանրապետության օրենքի 8-րդ հոդվածում ամրագրել, որ Գյումրի քաղաքի վարչական տարածքում Պետական բյուջեի մասին Հայաստանի Հան​րա​պետության օրենքով հատկացված միջոցներով շինարարական աշխատանքների իրա​կա​նացման համար անցկացվող մրցույթներում, որպես մրցույթին մասնակցության պար​տա​դիր պայման, դիտարկվում է տվյալ աշխատանքների իրականացման համար առնվազն 50 տոկոս Գյումրի քաղաքում հաշվառված քաղաքացիների ներգրավումը: Այդ կապակ​ցու​թյամբ հայտնում ենք, որ նման կարգավորումը խտրական մոտեցում է սահմանում աշխա​տանքի հավասար իրավունք ունեցող քաղաքացիների միջև և նախատեսում է աշխատանքի ընտ​րության ազատության իրավունքի սահմանափակում: Մասնավորապես, նախագծի նշված դրույթի ընդունման և կիրառման արդյունքում կստացվի, որ Գյումրի քաղաքում գրանց​ված և արտադրական շինարարություն իրականացնող կազմակերպությունը Գյումրի քաղաքի հաշվառում չունեցող և տվյալ կազմակերպությունում արդեն իսկ աշխատող քաղա​քա​ցիներին պետք է ազատի աշխատանքից և տվյալ աշխատանքին ներգրավի Գյումրի քաղա​քում հաշվառված քաղաքացիներին: Հայաստանի Հանրապետության Սահմանադ​րու​թյունն ընդունելիս մարդու և քաղաքացու հավասարության սկզբունքն ի սկզբանե ամրա​գր​վել է որպես գերակա սկզբունք։ Այսպես, խտրականության բացառման հետ կապված հարա​բերությունները կարգավորվում են Հայաստանի Հանրապետության Սահմանադրու​թյան 14.1-րդ հոդվածով, որը հստակ ամրագրում է հետևյալը. «Բոլոր մարդիկ հավաuար են oրենքի առջև։ Խտրականությունը, կախված uեռից, ռաuայից, մաշկի գույնից, էթնիկական կամ uոցիալական ծագումից, գենետիկական հատկանիշներից, լեզվից, կրոնից, աշխար​հա​յաց​քից, քաղաքական կամ այլ հայացքներից, ազգային փոքրամաuնությանը պատկանելու​թյու​նից, գույքային վիճակից, ծնունդից, հաշմանդամությունից, տարիքից կամ անձնական կամ uոցիալական բնույթի այլ հանգամանքներից, արգելվում է։»։ Իսկ Հայաստանի Հան​րա​պե​տության Սահմանադրության 32-րդ հոդվածն ամրագրում է յուրաքանչյուրի՝ աշխա​տանքի ընտրության ազատության իրավունքը: Ընդհանրապես Հայաստանի Հանրապետու​թյան Սահմանադրության 2-րդ գլուխը վերաբերում է մարդու և քաղաքացու հիմնական իրա​վունքներին և ազատություններին, և իրավունքներ ու ազատություններ սահմանելիս` որևէ խտրականություն չի դրվում որևէ քաղաքացու միջև։ Այսինքն, Հայաստանի Հան​րա​պե​տության Սահմանադրությունն ապահովում է մարդու և քաղաքացու հավասարության սկզբունքի իրականացումն առանց խտրականության` բոլորի համար նախատեսելով հավա​սար իրավունքներ և դրանց իրականացման երաշխիքներ հասարակական կյանքի բոլոր բնա​գավառներում։ 
Հարկ է նշել նաև, որ նախագծի 4-րդ հոդվածի 3-րդ մասը խտրականություն է սահ​մա​​նում նաև շինարարություն իրականացնող կազմակերպությունների համար՝ նախա​տե​սե​լով անհավասար մրցակցային պայմաններ, ինչ չի համապատասխանում Հայաստանի Հան​րա​​պե​տության Սահմանադրության 8-րդ հոդվածին, որի համաձայն, Հայաuտանի Հանրա​պե​​տու​​թյունում երաշխավորվում են տնտեuական գործունեության ազատությունն ու ազատ տնտե​​uական մրցակցությունը: Մինչդեռ նախագծով շինարարական աշխատանքների իրա​կա​նացման համար անցկացվող մրցույթի առնչությամբ նման պարտադիր պայմանի սահ​ման​ման արդյունքում շատ կազմակերպություններ չեն կարող մասնակցել նշված մրցույթ​նե​րին:

Բացի այդ, նախագծի 4-րդ հոդվածի 3-րդ մասը չի համապատասխանում նաև «Գնում​​ների մասին» Հայաստանի Հանրապետության օրենքի 3-րդ հոդվածով ամրագրված գնման գործ​ընթացը միասնական կանոններով, մրցակցային և ոչ խտրական հիմունքներով կազ​​մա​կերպելու, պայմանագրի կնքման նպատակով մասնակիցների շրջանակն ընդլայ​նելու և նրանց միջև մրցակցության խրախուսման սկզբունքներին:

Նախագծի 4-րդ հոդվածի 4-րդ մասով նախատեսվում է «Գյումրի քաղաքի վերա​կանգն​ման մասին» Հայաստանի Հանրապետության օրենքի 8-րդ հոդվածում ամրագրել, որ Գյումրի քաղաքում առնվազն 100 միլիոն դրամ ուղղակի ներդրում կատարող կազմա​կեր​պու​թյունները 3 տարի ժամկետով ազատվում են շահութահարկի վճարումից, իսկ առնվազն 200 միլիոն և ավելի դրամ ուղղակի ներդրում կատարող կազմակերպությունները 3 տարի ժամ​​կետով ազատվում են ավելացված արժեքի հարկից ու շահութահարկից: Այդ կապակ​ցու​​թյամբ հայտնում ենք, որ հարկային արտոնությունների տրամադրումը կանոնադրական կապի​տալում կատարվող ներդրումների մեծության հետ պայմանավորելը հաճախ ակն​կալ​վող արդյունքը չի ապահովում, և փոխարենը տարբերակված մոտեցումների կիրառությունը ստեղծում է հարկումից խուսափելու հնարավորություններ` անհարկի բարդացնելով հար​կա​յին վարչարարության իրականացումը:

Հատկանշական է նաև այն, որ Շահութահարկի մասին Հայաստանի Հանրապե​տու​թյան օրենքի 39-րդ հոդվածի կիրառության ժամանակ (գործել է 1999 թվականից մինչև 2009 թվականը, որով շահութահարկի գումարը 50 կամ 100 տոկոսով նվազեցնելու հնա​րա​վո​րություն է նախատեսվել այն կազմակերպությունների համար, որոնց կանոնադրական կապի​տալում օտարերկրյա ներդրումների մեծությունը կգերազանցեր 500 միլիոն դրամը) Գյումրի քաղաքում գրանցված կազմակերպություններում որևէ էական ներդրում չի կատար​վել, ինչը որոշակիորեն կարող էր երաշխավորել նախագծով առաջարկվող արտոնության կիրա​ռությունից ակնկալվող արդյունքների ստացումը:

Բացի այդ, շահութահարկի գծով արտոնությունների կիրառության նախկին տարի​ների փորձով ապացուցվել է, որ ակնկալվող արդյունքը չապահովվեց նույն​իսկ այնպիսի արտո​նության կիրառությամբ, որը ենթադրում էր նոր ստեղծվող կազմակերպություններին գոր​ծունեության առաջին 2 տարիների մասով շահութահարկի վճարումից ամբողջությամբ ազա​տում:

Ինչ վերաբերում է ավելացված արժեքի հարկի գծով առաջարկվող արտոնության տրա​մադրմանը, ապա այն համարում ենք սկզբունքորեն անընդունելի` հաշվի առնելով այն, որ դրա կիրառությունը գործունեության խիստ անհավասար պայմաններ կձևավորի հենց Գյումրի քաղաքում միևնույն ապրանքն արտադրող կամ ծառայությունը մատուցող տնտե​սա​վարող սուբյեկտների միջև: Մասնավորապես, արտոնության կիրառության պարագա​յում կստացվի, որ համեմատաբար խոշոր կազմակերպությունները, որոնք ապահովել են նախա​գծով ներկայացված ներդրումների նվազագույն շեմը և ըստ այդմ` սկսել են օգտվել ավե​լացված արժեքի հարկի գծով արտոնությունից, հնարավորություն կստանան իրենց ապրանք​ները վաճառել կամ ծառայությունները մատուցել ավելի ցածր գներով, քան նույն Գյումրի քաղաքում գործող փոքր տնտեսավարող սուբյեկտները` դրանով իսկ հիմնովին խաթա​րելով վերջիններիս հետագա գործունեությունը:

Հայտնում ենք նաև, որ նախագծի 4-րդ հոդվածի 4-րդ մասով նախատեսված ժամ​կետ​ները հստակեցման կարիք ունեն` հաշվի առնելով այն, որ «Գյումրի քաղաքի վերա​կանգն​ման մասին» Հայաստանի Հանրապետության օրենքի 9-րդ հոդվածով օրենքի գործո​ղու​թյան ժամկետը սահմանված է մինչև 2014 թվականի դեկտեմբերի 31-ը, ինչը նշանակում է, որ այդ ժամկետից հետո նշյալ օրենքը` փոփոխություններով և լրացումներով հանդերձ, այլևս իրավաբանական ուժ չի ունենա (նախագծի 4-րդ հոդվածի 4-րդ մասով սահմանված ժամ​կետներն ընդգրկում են ավելի երկար ժամանակահատված, քան մնացել է մինչև օրենքի գործողության ավարտը):

Միաժամանակ, հայտնում ենք, որ նախագծում մասամբ պահպանված չեն նաև օրենս​​դրա​կան տեխնիկայի կանոնները: Այսպես`

1) նախագծի վերնագրում «փոփոխություններ» բառն անհրաժեշտ է փոխարինել «փոփո​խություն» բառով, քանի որ նախագծում նախատեսված է միայն մեկ փոփոխություն,

2) նախագծի 3-րդ հոդվածի կապակցությամբ հայտնում ենք, որ «Իրավական ակտերի մասին» Հայաստանի Հանրապետության օրենքի 45-րդ հոդվածի 7-րդ մասի պահանջների համա​ձայն, իրավական ակտի բաժինների, գլուխների, հոդվածների, մաuերի, կետերի, ենթա​կետերի կամ պարբերությունների միջև համապատաuխանաբար նոր բաժին, գլուխ, հոդ​ված, մաu, կետ, ենթակետ կամ պարբերություն կարող է լրացվել միայն լրացուցիչ համա​րով, ուստի «21» թիվն անհրաժեշտ է փոխարինել «2.1» թվով,

3) նախագծի 4-րդ հոդվածի 5-րդ, 6-րդ և 7-րդ մասերում անհրաժեշտ է ճիշտ նշել նախա​տեսված օրենքի վերնագիրը, մասնավորապես՝ անհրաժեշտ է նշել, թե որ թվականի «Պետական բյուջեի մասին» Հայաստանի Հանրապետության օրենքին է խոսքը վերաբե​րում,

4) նախագծի 4-րդ հոդվածի 8-րդ մասում «կազմակերպությունները» բառն անհրա​ժեշտ է փոխարինել «կազմակերպություններին» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները,

5) նախագծի ընդունման պարագայում անհրաժեշտ կլինի համապատասխան փոփո​խու​թյուններ և լրացումներ նախատեսել նաև հատուկ օրենքներում, մասնավորապես՝ «Շահու​թահարկի մասին» և «Ավելացված արժեքի հարկի մասին» Հայաստանի Հանրապե​տու​թյան օրենքներում,

6) նախագծի 4-րդ հոդվածի վերջին մասի համարակալումն անհրաժեշտ է համապա​տաս​խանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին,

7) նախագծի 4-րդ հոդվածի վերջին մասում «Յոթերորդ» բառից առաջ անհրաժեշտ է նշել «Սույն օրենքի» բառերը,

8) նախագծի 4-րդ հոդվածի վերջին մասի կապակցությամբ հայտնում ենք, որ «Գյումրի քաղաքի վերականգնման մասին» Հայաստանի Հանրապետության օրենքի 7-րդ հոդ​վածը ենթակետեր չունի,

9) նախագծի 5-րդ հոդվածում «հրապարակմանը» բառն անհրաժեշտ է փոխարինել «հրա​պարակման օրվան» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:

Հաշվի առնելով վերոնշյալը` գտնում ենք, որ նախագծի ընդունման անհրա​ժեշ​տու​թյունը հիմնավորված չէ, և հետևաբար, առաջարկում ենք նախագիծը հանել շրջանա​ռու​թյու​նից:

Միաժամանակ, հայտնում ենք, որ «Գյումրի քաղաքի վերա​կանգն​ման մասին» Հայաս​​տանի Հան​րապետության օրենքում փոփո​խություններ և լրացում​ներ կատարելու մասին» Հայաս​​տանի Հանրապետության օրենքի նախա​գծի վերաբերյալ Հայաստանի Հանրապե​տու​թյան քաղաքաշինության նախարարության դիրքորոշումը հանձնարարականի կատար​ման ժամկետում Հայաստանի Հանրապետության ֆինանսների նախարարություն չի ներ​կա​յացվել:
ՀԱՐԳԱՆՔՈՎ`

1. ՀՀ ֆինանսների նախարար 

        պարոն Վաչե Գաբրիելյանին (հավաք)

   ՀՀ արդարադատության նախարար

        պարոն Հրայր Թովմասյանին

   ՀՀ էկոնոմիկայի նախարար

        պարոն Տիգրան Դավթյանին 

   ՀՀ աշխատանքի և սոցիալական հարցերի նախարար
        պարոն Արտեմ Ասատրյանին

   ՀՀ քաղաքաշինության նախարար
        պարոն Սամվել Թադևոսյանին

   ՀՀ պետական եկամուտների կոմիտեի նախագահ
        պարոն Գագիկ Խաչատրյանին

   ՀՀ քաղաքացիական ավիացիայի գլխավոր վարչության պետ
        պարոն Արտյոմ Մովսեսյանին

-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  

        Ժամկետ` 5 օր:

2.   ՀՀ ֆինանսների նախարար 

           պարոն Վաչե Գաբրիելյանին (հավաք)

      ՀՀ էկոնոմիկայի նախարար

           պարոն Տիգրան Դավթյանին 

     ՀՀ առողջապահության նախարար

          պարոն Դերենիկ Դումանյանին

     ՀՀ արդարադատության նախարար

           պարոն Հրայր Թովմասյանին 

      ՀՀ աշխատանքի և սոցիալական հարցերի նախարար

           պարոն Արտեմ Ասատրյանին

      ՀՀ բնապահպանության նախարար
           պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը։

       Ժամկետ` 10 օր:

   3. ՀՀ տարածքային կառավարման նախարար, փոխվարչապետ

            պարոն Արմեն Գևորգյանին

------------------------------------------------------------------------------------------

4. Տիկին Ամալյա Ենգոյանին

    պարոն Կարեն Մարգարյանին 

    տիկին Լիանա Հունանյանին

    պարոն Արթուր Սարգսյանին

    -------------------------------------------

         Խնդրում եմ ամփոփել եզրակացությունները և պատրաստել պատասխանի նախագիծ: 

         Ժամկետ` 3 օր[image: image5.wmf]CoSign Digital Signature

Նախագիծ
Պ-016-23.06.2012-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Գյումրի քաղաքի վերականգնման մասին» Հայաստանի Հանրապետության օրենքում փոփոխություններ եւ լրացումներ կատարելու մասին

Հոդված 1. «Գյումրի քաղաքի վերականգնման մասին» Հայաստանի Հանրապետության օրենքի (16-ը ապրիլի 2002թ., ՀՕ 326, այսուհետ` Օրենք) 2-րդ հոդվածի «դ» կետը «հարկային» բառից հետո լրացնել «եւ մաքսային» բառերով: 

Հոդված 2. Օրենքի 5-րդ հոդվածի «ե» կետը շարադրել հետեւյալ խմբագրությամբ. 

«ե) Գյումրի քաղաքում գրանցված եւ արտադրական շինարարություն իրականացնող իրավաբանական անձին տրամադրվում է արտոնյալ վարկեր.»: 

Հոդված 3. Օրենքի 6-րդ հոդվածը լրացնել նոր 21 մասով. 

«21 . Հաշվետու ժամանակահատվածում ոչ պակաս, քան 30 տոկոս հաշմանդամ աշխատողներ ունեցող կազմակերպությունների համար ավելացված արժեքի հարկը հաշվարկվում է 50 տոկոսով:»: 

Հոդված 4. Օրենքի 8-րդ հոդվածը լրացնել նոր 5-րդ, 6-րդ, 7-րդ եւ 8-րդ մասերով. 

«5. «Հայաստանի Հանրապետության պետական բյուջեի մասին» ՀՀ օրենքով փոքր եւ միջին ձեռնարկատիրության զարգացման համար հատկացվող ամենամյա գումարի առնվազն 30 տոկոսը ուղղել Գյումրի քաղաքում համապատասխան ծրագրերի իրականացմանը: 

6. «Հայաստանի Հանրապետության պետական բյուջեի մասին» ՀՀ օրենքով տրանսպորտին, ճանապարհային տնտեսությանը եւ կապին հատկացված գումարի առնվազն 1 տոկոսը ուղղել «Շիրակ» օդանավակայանի կատարելագործմանն ու պահպանմանը: 

7. Գյումրի քաղաքի վարչական տարածքում «Հայաստանի Հանրապետության պետական բյուջեի մասին» ՀՀ օրենքով հատկացված միջոցներով շինարարական աշխատանքների իրականացման համար անցկացվող մրցույթներում, որպես մրցույթին մասնակցության պարտադիր պայման, նախատեսել տվյալ աշխատանքների իրականացման համար առնվազն 50 տոկոս Գյումրի քաղաքում հաշվառված քաղաքացիների ներգրավումը: 

8. Գյումրի քաղաքում առնվազն 100 միլիոն դրամ , ուղղակի ներդրում կատարող կազմակերպությունները 3 տարի ժամկետով ազատել  շահութահարկից, իսկ առնվազն 200 միլիոն եւ ավելի դրամ ուղղակի ներդրում կատարելու դեպքում ` 3 տարի ժամկետով ազատել ավելացված արժեքի հարկից ու շահութահարկից: 

Յոթերորդ հոդվածի առաջին ենթակետով սահմանված հարկային արտոնություններից օգտվող կազմակերպությունը հիմնական կապիտալից կարող է օտարում կատարել միայն այն դեպքում, երբ օտարվող ապրանքի ավելացված արժեքի հարկը մարված է կամ լրացել է 3 տարի սահմանված ժամկետը:»: 

Հոդված 5. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը: 

ՀԻՄՆԱՎՈՐՈՒՄ 

«Գյումրի քաղաքի վերականգնման մասին» ՀՀ օրենքում փոփոխություններ եւ լրացումներ կատարելու մասին» ՀՀ օրենքի նածագծի 
Սույն նախագիծը միտված է Գյումրի քաղաքի զարգացմանը: Նախագծով առաջարկվում է Գյումրի քաղաքում խոշոր ներդրումներ կատարող կազմակերպություններին տալ որոշակի հարկային արտոնություններ, որոնց արդյունքում Գյումրիում կստեղծվեն նոր աշխատատեղեր, կկրճատվի գործազրկության մակարդակը եւ կբարելավվի բնակչության սոցիալական վիճակը: 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
 
Օ Ր Ե Ն Ք Ը 

 
Ընդունված է 2002 թվականի ապրիլի 16-ին 

 
ԳՅՈՒՄՐԻ ՔԱՂԱՔԻ ՎԵՐԱԿԱՆԳՆՄԱՆ ՄԱՍԻՆ 

 
	Հոդված 1.
	ՕՐԵՆՔԻ ԿԱՐԳԱՎՈՐՄԱՆ ԱՌԱՐԿԱՆ 


 
Սույն օրենքը կարգավորում է Գյումրի քաղաքի վերականգնման պետական քաղաքականության հիմնական ուղղությունները: 

 
	Հոդված 2.
	ԳՅՈՒՄՐԻ ՔԱՂԱՔԻ ՎԵՐԱԿԱՆԳՆՄԱՆՆ ՈՒՂՂՎԱԾ ՊԵՏԱԿԱՆ ՔԱՂԱՔԱԿԱՆՈՒԹՅԱՆ ՀԻՄՆԱԿԱՆ ՈՒՂՂՈՒԹՅՈՒՆՆԵՐԸ 


 
Գյումրի քաղաքի վերականգնման նպատակով պետությունն ապահովում է` 

ա) պետական ներդրումային ծրագրերի իրականացման առաջնայնությունը. 

բ) սոցիալական զարգացման ծրագրերի նպատակաուղղումն առավելագույն զբաղվածության ապահովմանը. 

գ) Գյումրի քաղաքի վերականգնման ծրագրերի առանձնացումը. 

դ) տնտեսական գործունեության ակտիվացման նպատակով հարկային եւ մաքսային բարենպաստ քաղաքականության իրականացումը. 

ե) Գյումրի քաղաքում տնտեսական գործունեության խթանման նպատակով համայնքի ավագանու իրավասությունների ընդարձակումը: 

 
	Հոդված 3.
	ԳՅՈՒՄՐԻ ՔԱՂԱՔՈՒՄ ՊԵՏԱԿԱՆ ՆԵՐԴՐՈՒՄԱՅԻՆ ԾՐԱԳՐԵՐԻ ԻՐԱԿԱՆԱՑՄԱՆ ԱՌԱՋՆԱՅՆՈՒԹՅՈՒՆԸ 


 1. Գյումրի քաղաքի առանձին կարիքները հաշվի են առնվելու ենթակառուցվածքների, տնտեսական զարգացման և սոցիալական աջակցության ծրագրերի մասին պետական ծրագրերի ընտրության հարցում: 

2. Պետական ներդրումային ծրագրերի ընտրություն իրականացնելիս Հայաստանի Հանրապետության կառավարությունն այլ հավասար պայմաններում նախապատվություն է տալիս Գյումրի քաղաքի սոցիալ-տնտեսական զարգացումն ապահովող ներդրումային ծրագրերին: 

 
	Հոդված 4.
	ԳՅՈՒՄՐԻ ՔԱՂԱՔՈՒՄ ՍՈՑԻԱԼԱԿԱՆ ԾՐԱԳՐԵՐԻ ՆՊԱՏԱԿԱՈՒՂՂՈՒՄՆ ԱՌԱՎԵԼԱԳՈՒՅՆ ԶԲԱՂՎԱԾՈՒԹՅԱՆ ԱՊԱՀՈՎՄԱՆԸ 


 
Հայաստանի Հանրապետության կառավարությունն առանձնացնում է Գյումրի քաղաքի բնակչության զբաղվածության ամենամյա պետական ծրագրերը, որոնք մասնավորապես բովանդակում են` նպաստ աշխատանքի դիմաց, գործազուրկների մասնագիտական ուսուցման ծրագրեր, ձեռնարկատիրական գործունեությամբ զբաղվելու և աշխատատեղեր ստեղծելու նպատակով գործազուրկներին տրամադրվող ֆինանսական աջակցության ծրագրեր, գործատուների մոտ հաշմանդամների համար մասնագիտացված ձեռնարկությունների հիմնման և հաշմանդամների մասնագիտական ուսուցման կազմակերպման ծրագրեր: 

 
	Հոդված 5.
	ԳՅՈՒՄՐԻ ՔԱՂԱՔԻ ՎԵՐԱԿԱՆԳՆՄԱՆ ՊԵՏԱԿԱՆ ԾՐԱԳՐԵՐԻ ԱՌԱՆՁՆԱՑՈՒՄԸ 


 
Հայաստանի Հանրապետության կառավարությունը ծրագրերից առանձնացնում է Գյումրի քաղաքի վերականգնման ծրագրերը, որոնք մասնավորապես բովանդակում են` 

ա) բնակարանաշինության ծրագրերը. 

բ) կրթական և մշակութային օբյեկտների շինարարական ծրագրերը. 

գ) տեղի առանձնահատկություններին համապատասխան` տնտեսության ավանդական ճյուղերի զարգացմանն աջակցությունը. 

դ) տնտեսության գերակայություններից բխող ներդրումային ծրագրերը. 

ե) ծրագրի ֆինանսավորման աղբյուրները. 

«ե) Գյումրի քաղաքում գրանցված եւ արտադրական շինարարություն իրականացնող իրավաբանական անձին տրամադրվում է արտոնյալ վարկեր.»: 

զ) ծրագրի իրականացման միջոցառումներն ըստ պատասխանատուների և ժամկետների. 

է) ծրագրի իրականացման վերահսկողության մեխանիզմները: 

 
	Հոդված 6.
	ԳՅՈՒՄՐԻ ՔԱՂԱՔՈՒՄ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ԱԿՏԻՎԱՑՄԱՆ ՆՊԱՏԱԿՈՎ ՀԱՏՈՒԿ ՀԱՐԿԱՅԻՆ ԲԱՐԵՆՊԱՍՏ ՔԱՂԱՔԱԿԱՆՈՒԹՅԱՆ ԻՐԱԿԱՆԱՑՈՒՄԸ 


 
1. «Շահութահարկի մասին» Հայաստանի Հանրապետության օրենքի 12-րդ հոդվածի 2-րդ կետը երկրորդ պարբերությունից հետո լրացնել հետևյալ բովանդակությամբ նոր պարբերությամբ` 

«Գյումրի քաղաքում գործունեություն իրականացնող կազմակերպությունների համար Գյումրի քաղաքում գտնվող շենքերի, շինությունների, փոխանցվող հարմարանքների, հոսքային գծերի, ռոբոտատեխնիկայի և Գյումրի քաղաքում տեղակայված այլ հիմնական միջոցների ամորտիզացիոն նվազագույն ժամկետը սահմանվում է մեկ տարի Գյումրի քաղաքում գտնվելու (տեղակայվելու) ժամանակաշրջանում: Եթե Գյումրի քաղաքում գտնվող (տեղակայված) հիմնական միջոցների նկատմամբ կիրառվել են նշված ամորտիզացիոն նվազագույն ժամկետները, և այդ հիմնական միջոցները տեղափոխվել են Գյումրի քաղաքից դուրս (առանց այլ անձանց օտարման), ապա հարկատուն պետք է վճարի արագացված ամորտիզացիայից օգտված լինելու հետևանքով պակաս վճարված շահութահարկը և շահութահարկը (այդ թվում` կանխավճարները) ուշ վճարելու համար սահմանված տույժերը:»: 

2. Գյումրու քաղաքապետի կողմից հաստատված ցանկում ընդգրկված` Գյումրի քաղաքի վարչական տարածքում իրականացված արտադրական և բնակարանային նշանակության օբյեկտների շինարարական աշխատանքներն ազատվում են ավելացված արժեքի հարկից (ավելացված արժեքի հարկը չի հաշվարկվում): 

Նախկինում կնքված պայմանագրերի համաձայն Գյումրի քաղաքի վարչական տարածքում իրականացված բնակարանային շինարարական այն աշխատանքների կամ դրանց փուլերի նկատմամբ, որոնք հանձնվում են պատվիրատուին սույն օրենքն ուժի մեջ մտնելու պահից հետո, սույն կետի առաջին մասով սահմանված արտոնությունը կիրառվում է բնակարանային շինարարական աշխատանքների (փուլերի) ԱԱՀ-ով հարկվող շրջանառության նկատմամբ հաշվարկված ընդհանուր գումարի և այդ գործարքների մասով ձեռքբերումների (ձեռք բերված /կամ ներմուծված/ ապրանքների և ստացված ծառայությունների) գծով մատակարարումների հարկային հաշիվներում, մաքսային հայտարարագրերում առանձնացված ԱԱՀ-ի ընդհանուր գումարի միջև առաջացող դրական տարբերության չափով: 

Ցանկը վերանայվում է եռամսյակը մեկ անգամ: 

«21 . Հաշվետու ժամանակահատվածում ոչ պակաս, քան 30 տոկոս հաշմանդամ աշխատողներ ունեցող կազմակերպությունների համար ավելացված արժեքի հարկը հաշվարկվում է 50 տոկոսով:»: 

3. Սույն հոդվածի նախորդ կետերի կիրառումը տվյալ հարկ վճարողի համար դադարում է նրա մոտ երեք ամսից ավելի ժամկետով 2 միլիոն դրամը գերազանցող հարկային կամ պարտադիր այլ վճարների գծով ժամկետանց պարտավորությունների առկայության դեպքում: 
 
	Հոդված 7.
	ԳՅՈՒՄՐԻ ՔԱՂԱՔՈՒՄ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ԽԹԱՆՄԱՆ ՀԱՐՑՈՒՄ ՀԱՄԱՅՆՔԻ ԱՎԱԳԱՆՈՒ ԻՐԱՎԱՍՈՒԹՅՈՒՆՆԵՐԸ 


 
Գյումրի քաղաքի տարածքում հարկ վճարողներն արտադրական, հասարակական (բացի կրպակներից), նոր օբյեկտների կառուցապատման ժամանակ ավագանու որոշմամբ ազատվում են հողի հարկի և գույքահարկի վճարումներից` սույն օրենքի գործողության ժամկետով: 

 
	Հոդված 8.
	ԳՅՈՒՄՐԻ ՔԱՂԱՔԻ ՍՈՑԻԱԼ-ՏՆՏԵՍԱԿԱՆ ՎԵՐԱԿԱՆԳՆՄԱՆ ԼՐԱՑՈՒՑԻՉ ԴՐՈՒՅԹՆԵՐԸ 


 
1. Անհատական բնակարանային շինարարության նպատակով Հայաստանի Հանրապետության հողային օրենսգրքով սահմանված կարգով տրամադրվում են հողամասեր և բնակչությանը տրվում են հիպոտեկային երկարաժամկետ վարկեր` բյուջեում նախատեսված գումարի սահմաններում, առաջնայնությունը տալով տնակներում բնակվող այն ընտանիքներին, որոնք ընդգրկված են օրենքով սահմանված բնակարանների ստացման ցուցակների 1-30-րդ կետերում: 

2. Հայաստանի Հանրապետության պետական գույքի մասնավորեցման 2001-2003 թվականների ծրագրում ընդգրկված Գյումրի քաղաքի տարածքում գտնվող օբյեկտների մասնավորեցման ժամանակ` 

ա) կառավարությունն ավելի մեծ տեղ է տալիս մրցույթներին` մրցույթի հիմնական պայման դարձնելով ներդրումներն ու աշխատատեղերը. 

բ) Գյումրի քաղաքում պետական գույքի մասնավորեցման մասնակցելու ցանկություն ունեցող անձինք կարող են այդ նպատակով դիմել տեղական լիազորված մարմին. 

գ) Հայաստանի Հանրապետության կառավարությունը երկամսյա ժամկետում սահմանում է Գյումրի քաղաքում մասնավորեցման ենթակա օբյեկտների մասնավորեցման արագացված ընթացակարգը: 

3. Գյումրի քաղաքի արգելոց-թանգարանում գտնվող համայնքային սեփականությունը, անշարժ գույքը, շինությունները համայնքի ավագանու որոշմամբ մրցութային կարգով կարող են հատկացվել այն տնտեսավարող սուբյեկտներին, որոնք ներկայացնում են վերականգնման ծրագիր և կնքում համապատասխան պայմանագիր սեփականատիրոջ հետ: 

4. Հայաստանի Հանրապետության կառավարությունն օրենքի պաշտոնական հրապարակումից հետո` եռամսյա ժամկետում, հաստատում է Գյումրի քաղաքի վերականգնման ծրագիրը, իսկ տարեկան ծրագիրն ընդգրկվում է յուրաքանչյուր տարվա պետական բյուջեի նախագծում: 

«5. «Հայաստանի Հանրապետության պետական բյուջեի մասին» ՀՀ օրենքով փոքր եւ միջին ձեռնարկատիրության զարգացման համար հատկացվող ամենամյա գումարի առնվազն 30 տոկոսը ուղղել Գյումրի քաղաքում համապատասխան ծրագրերի իրականացմանը: 

6. «Հայաստանի Հանրապետության պետական բյուջեի մասին» ՀՀ օրենքով տրանսպորտին, ճանապարհային տնտեսությանը եւ կապին հատկացված գումարի առնվազն 1 տոկոսը ուղղել «Շիրակ» օդանավակայանի կատարելագործմանն ու պահպանմանը: 

7. Գյումրի քաղաքի վարչական տարածքում «Հայաստանի Հանրապետության պետական բյուջեի մասին» ՀՀ օրենքով հատկացված միջոցներով շինարարական աշխատանքների իրականացման համար անցկացվող մրցույթներում, որպես մրցույթին մասնակցության պարտադիր պայման, նախատեսել տվյալ աշխատանքների իրականացման համար առնվազն 50 տոկոս Գյումրի քաղաքում հաշվառված քաղաքացիների ներգրավումը: 

8. Գյումրի քաղաքում առնվազն 100 միլիոն դրամ , ուղղակի ներդրում կատարող կազմակերպությունները 3 տարի ժամկետով ազատել  շահութահարկից, իսկ առնվազն 200 միլիոն եւ ավելի դրամ ուղղակի ներդրում կատարելու դեպքում ` 3 տարի ժամկետով ազատել ավելացված արժեքի հարկից ու շահութահարկից: 

Յոթերորդ հոդվածի առաջին ենթակետով սահմանված հարկային արտոնություններից օգտվող կազմակերպությունը հիմնական կապիտալից կարող է օտարում կատարել միայն այն դեպքում, երբ օտարվող ապրանքի ավելացված արժեքի հարկը մարված է կամ լրացել է 3 տարի սահմանված ժամկետը:»: 

 
	Հոդված 9.
	ԵԶՐԱՓԱԿԻՉ ԴՐՈՒՅԹՆԵՐ 


 
1. Սույն օրենքը գործում է մինչև 2014 թվականի դեկտեմբերի 31-ը: 

2. Սույն օրենքն ուժի մեջ է մտնում պաշտոնական հրապարակման պահից: 

(9-րդ հոդվածը փոփ. 06.12.06 ՀՕ-257-Ն)

 
	Հայաստանի Հանրապետության
Նախագահ
	Ռ. Քոչարյան

	
Երևան
15 մայիսի 2002 թ.
ՀՕ-326

